
Ներածություն

Կրթությունը դա այն է, ինչը մնում է այն բանից
հետո,
երբ մոռանում ես այն ամենը, ինչը սովորեցրել են
դպրոցում:

《Ֆիզիկա》 առարկայի գլխավոր նպատակը սովորողների մոտ ֆիզիկական գիտելիքների

համակարգի և դրանց կիրառման հմտությունների ձևավորումն է, որպեսզի նրանք դառնան

ժամանակակից արագ փոփոխվող, հասարակության լիարժեք անդամներ և նախապատրաստվեն

ֆիզիկային առընչվող հետագա ուսումնառությանը կամ կարիերային: «Ֆիզիկա» առարկան

գլխավորապես նպատակ է հետապնդում սովորողներին հնարավորություն տալ.

 ձևավորել և կիրառել ֆիզիկական գիտելիք, հասկանալու գիտության բնույթը ֆիզիկային

առընչվող համատեքստում և գնահատել ֆիզիկայի և մյուս գիտությունների միջև գոյություն

ունեցող կապերը,

 զարգացնել գիտական հետազոտություններ կատարել ունակությունները, ստեղծարար և

քննականորեն մտածել և ֆիզիկայի համատեքստում անհատապես կամ խմբերով խնդիրներ

լուծել կարողությունը,

 հասկանալ ֆիզիկական տերմինաբանությունը և հաղորդակցվել՝ ներկայացնելով ֆիզիկային

առընչվող հարցերի վերաբերյալ գաղափարներ և տեսակետներ,

 զարգացնել բնական ռեսուրսների օգտագործման և բնապահպանական հարցերի վերաբերյալ

պատասխանատու քաղաքացու վերաբերմունք:

1.«ֆիզիկա» առարկայի ուսումնառության նպատակները ըստ կրթական աստիճանների.

1.1. Հիմնական դպրոցում ֆիզիկա առարկայի ուսումնառության նպատակններն են.

 աշակերտների մոտ ձևավորել հիմնարար գիտելիքներ ֆիզիկական երևույթների,

կառուցվածքի, հատկությունների և դրանց փոխարկումների օրինաչափությունների վերաբերյալ,



 ձևավորել ֆիզիկական գրագիտություն՝ ֆիզիկայի հետ կապված կյանքի իրավիճակները

վերլուծելու ունակություն և առօրյա կյանքում օգտագործվող ֆիզիկական երևույթների հետ

անվտանգ վարվելու հմտություններ,

3 ∙ ձևավորել շարունակական կրթության և առօրյա կյանքում գիտելիքների կիրառման

հմտություններ,

 պարզաբանել տնտեսության, բժշկության և ռազմարդյունաբերության հիմնախնդիրների լուծման

գործում ֆիզիկայի դերն ու նշանակությունը:

1.2. Ավագ դպրոցում «Ֆիզիկա» առարկայի ուսումնառության նպատակներն են․

 ձևավորել ֆիզիկական գիտելիքների համակարգ և փորձարարական հմտություններ, ∙

ձևավորել և զարգացնել ինքնուրույն սովորելու հմտություններ,

 ուսուցանել գիտական հետազոտությունների մեթոդները,

 զարգացնել տվյալների հավաքագրման, վերլուծության, գնահատման և եզրակացություններ

անելու հմտություններ՝ դրսևորելով օբյեկտիվություն, ակադեմիական ազնվություն,

նախաձեռնողականություն և հնարամտություն,

 սովորեցնել կիրառելու գիտելիքները և հմտությունները,

 զարգացնել արդյունավետ հաղորդակցման հմտություններ՝ օգտագործելով համապատասխան

ֆիզիկական տերմինաբանություն,

 զարգացնել շարունակական կրթության կարևորության գիտակցումը,

 պարզաբանել, ռազմարդյունաբերության, առողջապահության, , գյուղատնտեսության,

էներգետիկայի և տեխնոլոգիական հիմնախնդիրների լուծման գործում ֆիզիկայի

նշանակությունը։

2. «Ֆիզիկա» առարկայի, դասընթացի ընդհանուր բնութագիրը



Ֆիզիկան գիտության բնագավառ է, որն ուսումնասիրում է տիեզերքում գործող հիմնական

ուժերն ու օրենքները, բացատրում նյութի և էներգիայի հատկությունները,

հետազոտում ատոմի մեջ գտնվող մանրագույն մասնիկներից մինչև մեր Տիեզերքի առաջացման

հետ կապված երևույթները։ Հունարեն «ֆիզիկա» բառը նշանակում է բնություն։Ֆիզիկան էական

նշանակություն ունի մեր կյանքում և երբեմն բնութագրվում է որպես «կենտրոնական գիտություն»,

քանի որ այն միմյանց հետ է կապում այլ գիտություններ՝ կենսաբանություն, քիմիա, բժշկություն,

երկրաբանություն և բնապահպանություն: ֆիզիկայի խնդիրը բնության

ընդհանուր օրենքները բացահայտելն է, դրանց միջոցով

բնության մեջ տեղի ունեցող երևույթները բացատրելն

ու մարդկությանը ծառայեցնելը։

Անգնահատելի է ֆիզիկայի դերը բժշկության, գյուղատնտեսության, ռազմ արդյունաբերության,

բնապահպանության և էներգետիկայի հիմնախնդիրների լուծման գործում: Դրանում համոզվելու

համար նկարագրենք այն հիմնախնդիրները, որոնց լուծումը ֆիզիկական գիտության առարկան է.

1. Ֆոտոնիկա և նանոէլեկտրոնիկա

2. Նանոհամակարգերի ֆիզիկա

3. Ցածր էներգիաների միջուկային ֆիզիկա

4. Աստղաֆիզիկա – աստղաառաջացում

5. Կենսաֆիզիկա - կյանքի առաջացում

6. Շրջակա միջավայրի ֆիզիկա - կյանքի ոչնչացում տիեզերական աղետներում

 «Ֆիզիկա» առարկայի ուսումնառությունը աշակերտին հնարավորություն է տալիս հասկանալու

ֆիզիկայի հիմնական սկզբունքները, մեզ շրջապատող աշխարհը, բնության

 երևույթները, բնության մեջ տեղի ունեցող տարբեր ֆիզիկական

երևույթները, միմյանց կապող օրենքները և ֆիզիկական

տերմինաբանությունը, ինչը նպաստում է վերլուծական, քննական և ստեղծագործական

մտածողությամբ անհատի ձևավորմանը: ֆիզիկայի դասընթացի յուրացման ընթացքում

աշակերտը ձեռք կբերի ֆիզիկական գրագիտություն, նյութերի հետ անվտանգ վարվելու

գործնական հմտություններ, կսովորի ինչպես պետք է պլանավորել և իրականացնել



Ֆիզիկական հետազոտությունը, հավաքագրել, մշակել և վերլուծել ստացված փորձնական

տվյալները, կատարել հիմնավորված եզրակացություններ::

«Ֆիզիկա» առարկայի ուսումնառության արդիականությունը էլ ավելի ցայտուն է դառնում

պատերազմների ժամանակ: «Ֆիզիկայի» դասավանդումը պետք է ապահովի հարուստ և հետաքրքիր

փորձառություն՝ կառուցված ֆիզիկայի հիմնական գաղափարների, բնագիտության և

ճարտարագիտության պրակտիկաների, ընդհանրական խաչվող հասկացությունների և

Հանրակրթության հիմնական և միջնակարգ ծրագրերի շրջանավարտներից ակնկալվող

վերջնարդյունքների շուրջ։ Ի լրումն ֆիզիկային առընչվող հիմնական գաղափարների,

կարևորվում է նաև գիտությանը վերաբերող գաղափարների և հմտությունների ուսուցանումը։ Այդ

նպատակով ընտրվել են բոլոր բնագիտական և ճարտարագիտական առարկաների համար

ընդհանուր դասավանդման և ուսումնառության պրակտիկաներ ու ընդհանրական խաչվող

հասկացություններ, որոնք պետք է ներկառուցված լինեն ֆիզիկական գիտելիքի ուսուցման

գործընթացում և ապահովեն բնագիտական համընդհանուր կարողությունների և հմտությունների

ձևավորումը

Ուսուցչի հմտությունից է կախված թե տվյալ պահին որ օղակը պետք է օգտագործվի:

ՈՒսուցիչն իր էությամբ և գործադրած մեթոդների բազմազանությամբ պետք է սովորողների մեջ

առաջացնի դասավանդվող առարկայի խոր, գիտական տիրապետման ցանկության ձգտում:



Դա հուսալի երաշխիք է ուսման արդյունավետ

կազմակերպման,աշակերտների մեջ գիտելիքները ինքնուրույնաբար համալրելու ունակություն

պատվաստելու համար:Սովորաբար սովորողների մոտ սովորելու ցանկություն առաջանում է ,երբ

նրանց հետաքրքրում է դասավանդվող առարկան:

ՈՒստի ուսուցիչը դասը պետք է կառուցի այնպես,որ նոր նյութը մատուցվի հետաքրքիր ձևով:

Իմ կարծիքով դրան հասնելու միջոցներից է սովորողների հետ տարվող անհատական աշխատանքը:

Առանձին սովորողներ հույսը դնելով այն բանի վրա ,որ մի կերպ կփոխադրվեն դասարանից

դասարան,խուսափում են սիստեմատիկորեն պարապելուց ,ուսուցչի առաջադրանքները չեն

կատարում ,դառնում են ծույլ ու անկազմակերպ:

Ճիշտ չի լինի դրա պատճառը պայմանավորել միայն սովորողի անձնական հատկանիշներով և

ընդունակությամբ:

Այդ պատճառով ուսուցիչն աշխատանքային պրոցեսում պետք է ավելի զգոն և ուշադիր լինի ,ճիշտ

կազմակերպի սովորողների հետ անհատական աշխատանքը:Փորձով համոզվել եմ ,որ ամբողջ

խմբին միևնույն հանձնարարությունը տալու դեպքում սովորողները,դիմելով ավելի հեշտ ձևի

,ինքնուրույն աշխատանք ու ճիգ չեն թափում:Այսինքն ` արտագրում են միմյանցից:Իմ կարծիքով

դասապրոցեսն ավելի արդյունավետ անցկացնելու,գիտելիքները ստուգելու համար հարցման

փուլում կարելի է օգտագործել թեստեր:Թեստեր կարելի է օգտագործել բոլոր առարկաներից:

Թեստեր օգտագործելիս ես անպայման հաշվի եմ առնում սովորողների

ընդունակությունները,նրանց հմտություններն ու կարողությունները ֆիզիկա առարկայից:

Օր` ընտրում եմ այնպիսի խնդիր որը մատչելի է տվյալ սովորողին կամ սովորողների խմբին:

Աշակերտը



պարտավոր է լրացնել այն: Կամ  առաջադրվում է մի քանի հնարավոր  պատասխաններով տեքստ,

սովորողները պիտի ընտրեն ամենաճիշտը:



2. Գրական ակնարկ

Համագործակցային ուսուցումը այլընտրանքային մանկավարժական

մոտեցում է։ Այն ենթանդրում է խմբային աշխատանքի համագործակցության նոր մշակույթ։

Համագործակցային ուսուցման կարևոր պայմաններից է խմբի անդամների միջև դրական աջակցող

փոխկախվածության ապահովումը։

Համագործակցային ուսուցման տարրերը ըստ Ջոնսոնների հինգն են՝
1. Դրական փոխկախվածություն. Խմբում ձևավորվում է միմյանց օգնելու, խրախուսելու, աջացելու

մթնոլորտ։ Սովորողի ջանքերն ուղղվում են ընդհանուր նպատակին համատեղ հասնելուն։ Այն

նպաստում է հանդուրժողականության և վստահության ձևավորմանը։ Քննարկումներն ու ձգտումներն

օգնում են խմբի անդամների փոխհարաբերություններին։

2. Դեմ առ դեմ, խթանող փոխազդեցություն. Խմբի անդամները համգործակցում են, փոխանակում

են տեղեկություններ, կարծիքներ և ռեսուրսներ, մշակում և վերլուծում են տեղեկությունը,

ապահովում են հետադարձ կապ, քաջալերում և աջակցում են միմյանց՝ ընդհանուր նպատակին

հասնելու համար։

3. Անհատական հաշվետվություն և պատասխանատվություն. Խմբի յուրաքանչյուր անդամ պատրաստ է

պատասխանելու և մտքեր փոխանակելու, կրում է պատասխանատվություն ուսուցման արդյունքների

համար, խմբի մաս է, գաղափարներով և մտքերով կիսվում է մյուս անդամների հետ, պատրաստ է

ներկայացնելու խմբի աշխատանքի արդյունքը։

4.Սոցիալական հմտություններ.Խմբի անդամների միջև ձևավորվում են վարքագծային նորմեր՝

անաղմուկ աշխատանք, ներկայություն մինչև աշխատանքի ավարտը, խոսողին հետևելը, առաջադրանքը

կատարելիս ներդում ունենալը։

https://hy.wikipedia.org/wiki/%D5%88%D6%82%D5%BD%D5%B8%D6%82%D6%81%D5%B8%D6%82%D5%B4
https://hy.wikipedia.org/wiki/%D5%84%D5%B7%D5%A1%D5%AF%D5%B8%D6%82%D5%B5%D5%A9
https://hy.wikipedia.org/wiki/%D5%80%D5%A1%D5%B6%D5%A4%D5%B8%D6%82%D6%80%D5%AA%D5%B8%D5%B2%D5%A1%D5%AF%D5%A1%D5%B6%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/w/index.php?title=%D5%8C%D5%A5%D5%BD%D5%B8%D6%82%D6%80%D5%BD&action=edit&redlink=1
https://hy.wikipedia.org/w/index.php?title=%D5%80%D5%A5%D5%BF%D5%A1%D5%A4%D5%A1%D6%80%D5%B1_%D5%AF%D5%A1%D5%BA&action=edit&redlink=1
https://hy.wikipedia.org/w/index.php?title=%D5%80%D5%A1%D5%B7%D5%BE%D5%A5%D5%BF%D5%BE%D5%B8%D6%82%D5%A9%D5%B5%D5%B8%D6%82%D5%B6&action=edit&redlink=1


5.Խմբային գործընթաց. Խմբի անդամների հաջողությունների, փոխհարաբերությունների,

համագործակցության բարելավման հետ կապված խնդիրների քննարկման փուլ է։ Դրանք

զարգացնում են սոցիալական հմտությունները, ապահովում են խմբի անդամների

գործողությունների և մասնակցության հետադարձ կապը։

Հետագայում այդ տարրերին Պասի Սալբերգի կողմից ավելացվեց փոխներգործուն/ինտերակտիվ

առաջադրանքը որպես համագործակցային ուսուցման 6-րդ տարր։ Նրա կարևոր չափանիշը այն է,

որ խմբի անդամները հեշտությամբ մասնակցեն առաջադրանքի կատարմանը։

Համագործակցային ուսուցման խմբերի տեսակները

Համագործակցային ուսուցման ֆորմալ խմբեր

Համագործակցային ուսուցման ֆորմալ խմբերը փոքր են՝ 2-4 անդամ։ Հանձնարարականների

ռազմավարությունը հետևյալն է ՝

1. խմբերը ձևակերպում են առաջադրանքը, լուծում այն և

պատրաստվում ներկայացնել,

2. պատահականորեն ընտրված խմբի անդամը ներկայացնում է խմբի աշխատանքի արդյունքը,

3. բոլոր անդամները քննարկում են բոլոր լուծումնեը, տալիս հարցեր,

4. յուրաքանչյուր խումբ պատրաստում և ներկայացնում է աշխատանքի հաշվետվություն։

Համագործակցային ուսուցման ոչ ֆորմալ խմբեր

Համագործակցային ուսուցման ոչ ֆորմալ խմբերը ժամանակավոր գործող խմբեր են, որոնք

օգտագործվում են դասախոսության, դիդակտիկ նյութերի ցուցադրման, ֆիլմ դիտելու ժամանակ

սովորողների ուշադրությունը ուսուցանվող նյութի վրա կենտրոնացնելու, ուսուցման ընթացքում

օգտոգործվող նյութերը նախապատրաստելու համար։



Համագործակցային ուսուցման հենակետային խմբեր

Համագործակցային հենակետային խմբերը կայուն անդամներով երկարաժամկետ խմբեր են, որոնց

աշխատանքը տևում է ողջ դասընթացի, ծրագրի շրջանակներում։ Խմբի անդամները միմյանց օգնում

են, աջակցում, խրախուսում՝ նպաստելով առաջադրանքի կատարմանն ու գիտելիքների

ձեռքբերմանը։ Դրանք մշտական են և ապահովում են երկարաժամկետ, գործընկերային

փոխհարաբերություններ։

Համագործակցային ուսուցման մեթոդ

1. Աշակերտների թիմային առաջադիմություն

2. Խճանկար

3. Շրջագայություն պատկերասրահում

4. Երեք բանալի և մեկ կողպեք

5. Հինգրոպեանոց ազատ շարադրանք։

Աշակերտների թիմային առաջադիմության մեթոդ։ Համագործակցային ուսուցման այս մեթոդը

մշակվել է Ջոն Հոփկինսի համալսարանի պրոֆեսոր Ռոբերտ Սլավինի կողմից։ Այս մեթոդը

խթանում է աշակերտների ուսումնառությունը։ Այստեղ էական է այն հանգամանքը, որ

գնահատվում է աշակերտների առաջընթացը։ Այս մեթոդը լուրջ խթան է ցածր առաջադիմությամբ

աշակերտների համար, քանի որ նույնիսկ չնչին առաջընթացի պարագայում նրանք կարող են

ներդրում ունենալ թիմի արդյունքում։ Իսկ միջին ու բարձր առաջադիմությամբ աշակերտները

պետք է մի կողմից՝ օգնեն իրենց դասընկերներին, մյուս կողմից՝ կարողանան պահպանել ու

բարելավել իրենց նախորդ ցուցանիշները։ Այս մեթոդի առավելություններից մեկն էլ այն է, որ

հնարավորություն է տրվում գնահատելու և՛ առանձին աշակերտների, և՛ խմբերին։

Խճանկար (Ջիգսո, Jigsaw): Խճանկարը համագործակցային ուսուցման մեթոդ է։ Այն մշակվել

և փորձարկվել է Տեխասի A&M համալսարանում` Էլիոթ Արոնսոնի և նրա գործընկերների

կողմից,

https://hy.wikipedia.org/wiki/%D4%BD%D5%B3%D5%A1%D5%B6%D5%AF%D5%A1%D6%80_%D5%AF%D5%A1%D5%B4_%D5%8B%D5%AB%D5%A3%D5%BD%D5%B8
https://hy.wikipedia.org/w/index.php?title=%D5%88%D6%82%D5%BD%D5%B8%D6%82%D6%81%D5%B4%D5%A1%D5%B6_%D5%B4%D5%A5%D5%A9%D5%B8%D5%A4&action=edit&redlink=1
https://hy.wikipedia.org/w/index.php?title=%D5%88%D6%82%D5%BD%D5%B8%D6%82%D6%81%D5%B4%D5%A1%D5%B6_%D5%B4%D5%A5%D5%A9%D5%B8%D5%A4&action=edit&redlink=1
https://hy.wikipedia.org/wiki/%D5%8F%D5%A5%D5%AD%D5%A1%D5%BD%D5%AB_A%26M_%D5%B0%D5%A1%D5%B4%D5%A1%D5%AC%D5%BD%D5%A1%D6%80%D5%A1%D5%B6
https://hy.wikipedia.org/wiki/%D5%8F%D5%A5%D5%AD%D5%A1%D5%BD%D5%AB_A%26M_%D5%B0%D5%A1%D5%B4%D5%A1%D5%AC%D5%BD%D5%A1%D6%80%D5%A1%D5%B6
https://ru.wikipedia.org/wiki/%D0%90%D1%80%D0%BE%D0%BD%D1%81%D0%BE%D0%BD%2C_%D0%AD%D0%BB%D0%BB%D0%B8%D0%BE%D1%82


այնուհետև լրամշակվել է Սլավինի և վերջինիս գործընկերների կողմից։ Խճանկարի փուլերն են.

 նյութի ուսումնասիրություն և տեղեկատվության հավաքում,

 աշխատանք փորձագիտական խմբում,

 աշխատանք ուսումնական խմբում,

 ավարտական աշխատանք,

 ամփոփում։

Շրջագայություն պատկերասրահում։ Սա «Խճանկար» մեթոդի տարատեսակ է, որի նպատակն է

փոխանակել տեղեկություններ, մշակել գաղափարներ և կատարել անդրադարձ, ինչպես նաև

զարգացնել լսելու, ինքնուրույն աշխատելու, քննադատաբար և ստեղծագործաբար մտածելու,

ցածրաձայն խոսելու, աշխատանքի արդյունքը ներկայացնելու հմտություններ։

Երեք բանալի և մեկ կողպեք։ Աշխատանքը կարելի է կատարել զույգերով կամ խմբով։ Այս մեթոդը

կարելի է կիրառել այնպիսի դասերի իմաստի ընկալման փուլում, որոնք բավականին ծավալուն են,

նույն նյութին կամ երևույթին վերաբերող մի շարք բնորոշ հատկանիշներ կան։ Այս մեթոդով

աշխատելիս աշակերտների մեջ ձևավորվում է ընտրություն կատարելու, գլխավորը

երկրորդականից տարբերելու հմտություն, ինչպես նաև համագործակցելու, իր ընտրությունը

հիմնավորելու կարողություն։

Հինգրոպեանոց ազատ շարադրանք։ Հինգրոպեանոց ազատ շարադրանքի մեթոդը կարող է կիրառվել

ինչպես դասի խթանման փուլում, այնպես էլ կշռադատման` ելնելով դասի նպատակից և թեմայից։

Ընտրում ենք թեման և առաջարկում հինգ րոպեի ընթացքում ազատորեն շարադրել իրենց մտքերը,

որից հետո դադարեցնում են աշխատանքը և ունկնդրում մի քանիսի գրած շարադրանք։



3 Փորձարարական հետազոտություն

a. Խմբի նկարագիրը

Ես իմ հետազոտական աշխատանքը անցկացրել եմ Գեղարքունիքի մարզի Վարդենիսի

Հ.Համբարձումյանի անվան ավագ դպրոցի բնագիտամաթեմատիկական հոսքի 10-րդ դասարանում

քանի , որ այդ դասարանում աշակերտների մի մասը չեն ներգրավվում դասապրոցեսին և բացի այդ

հաշվարկային խնդիրների լուծման ուսումնասիրությունը կատարվում է 10-րդ դասարանում: Այդ

պատճառով ես որոշեցի համագործակցային մեթոդով զարգացնել աշակերտների խնդիրների

լուծման տրամաբանությունը:

Այս դասարանում սովորում են 20 աշակերտ՝ 7 աղջիկ և 13 տղա, որոնք ունեն տարբեր

առաջադիմություն և տրամաբանական մտածողություն: Ֆիզիկա առարկան անցնում են

շաբաթական 4 անգամ, 1-ին և 3-ին դասաժամերին: Ես իմ հետազոտական աշխատանքը

կատարել եմ այս դասարանում , բոլոր աշակերտների հետ , նրանց մոտ խնդիրների կազմման և

լուծման կարողությունները զարգացնելու համար:

b. . Փորձարարական դաս -1

Այսօրվա իմ դասն է <<Մարմնի իմպուլս,ուժի իմպուլս:Իմպուլսի պահպանման օրենքը >>:

(դասապլանը տեղադրված է հավելված բաժնում)Դասաժամը սկսվեց ներկա , բացակա անելով, ապա

տնայի հանձնարարությունների ստուգումով, որոնք որոշ աշակերտների մոտ սխալ էին գրված:

Քննարկվեց տնային աշխատանքների սխալները և ճշգրտվեց:

Խնդիրների լուծումով ամփոփվեց նախորդ՝ <<Լրիվ Մեխանիկական Էներգիայի>>:դասը:

Այնուհետև աշակերտներին բացատրվեց իմպուլսի կարևոր առանձնահատկությունները և

խնդիրների լուծման մեխանիզմները: Աշակերտները նստեցին զույգերով և նրանց հանձնարարվեց

յուրաքանչյուրը իր կողքինի համար



կազմի համապատասխան խնդիր և լուծի: Տրվեց ժամանակ, ապա յուրաքանչյուր զույգ սկսեց

կարդալ կողքինի շարադրած խնդիրը և լուծման եղանակը ու բացատրությունը: Այն աշակերտները

, որոնք ունեին գերազանց առաջադիմություն և նստած էին կողք-կողքի, ձևակերպել էին ճիշտ

խնդիր և լուծել էին ճիշտ: Այն աշակերտների զույգերը , որոնցից մեկը ուներ գերազանց

առաջադիմություն մյուսը՝ոչ , գերազանց աշակերտի օգնությամբ կազմեց ճիշտ ձևակերպում

ունեցող խնդիր, կողքինի կազմած խնդիրը լուծեց թերի: Երբ որ ստուգվեց խնդիրները և իմ

օգնությամբ , գտնվեց սխալ ՝խնդիրների թե ձևակերպման, և թե լուծման մեջ, թույլ աշակերտները

մեծ ոգևորությամբ հասկացան խնդիրը ուղղեցին սխալները: Այնուհետև դասն ամրապնդլու համար

ամբողջ դասարանին առաջադրվեց ևս 3 նմանատիպ խնդիր, և ի զարմանս ինձ թույլ աշակերտները

ամբողջովին ներգրավվել էին դասապրոցեսին: Դասի վերջում հանձնարարվեց նոր դաս: Եղան նոր

դասի վերաբերյալ հարցադրումներ և քննարկումներ: հանձնարարվեց տնային աշխատանք:

c. . Փորձարարական դաս -2

Դասի սկզբում կատարվեց ներկա-բացակա: Ստուգվեց տնային աշխատանքը, սխալ գրված

աշխատանքները բացատրվեց և կատարվեց սխալների ուղղում: Հաջորդիվ կատարվեց նախորդ

դասի՝<<Հզորություն,ՕԳԳ >> թեմայի ամփոփում 2 խնդիրների լուծման օրինակով: Այնուհետև

սկսվեց նոր դասի՝ << Էներգիա և աշխատանք>> թեմայի հարցման գործընթացը: (դասապլանը

տեղադրված է հավելված բաժնում) Դասը կազմակերպվեց հետևյալ կերպ: Աշակերտները

բաժանվեցին չորսական խմբերի, ձևավորվեց հինգ խումբ , ընդ որում ամեն խմբում կային 1 կամ 2

գերազանց առաջադիմությամբ աշակերտներ:Սկսեցինք գրել խնդիր 1,2 և 3-ը: Գերազանց

աշակերտները խնդիրները լուծեցին համագործակցելով



թույլ առաջադիմություն ունեցող աշակերտների հետ: Արդյունքում թույլ աշակերտները տրված

խնդիրները լուծեցին գրատախտակի մոտ: Դասի ավարտին հանձնարարվեց <<Էներգիա և

աշխատանք,Կինետիկ էներգիայի թեորեմը >>: Տնային աշխատանք հանձնարարվեց Ալավերդյանի

խնդրագրքից:



.                      Վերլուծություն

Աշակերտների ներգրավվածությունը դասին և խնդիրների լուծուման համար անցկացվեց 2 դաս:

Դասապրոցեսին ներգրավված էին բոլոր աշակերտները: Դասի ընթացքում թույլ առաջադիմությամբ

աշակերտները համագործակցելով գերազանց առաջադիմությամբ աշակերտների հետ կարողացան

հաշվարկային խնդիրներ լուծել: Թույլ առաջադիմությամբ աշակերտները կարողացան ինքնուրույն

խնդիրներ կազմել և լուծել: Դասապրոցեսի ընթացքում սխալ ձևակերպված խնդիրները ուղղվում

էին աշակերտների կողմից: Երկու դասը անցավ շատ հետաքրքիր , բովանդակալից և աշակերտները

խոստովանեցին , որ համագործակցային մեթոդով խնդիրների լուծումը իրենց օգնեց ավելի լավ

հասկանալ խնդիրները:

Վերլուծելով իմ հետազոտական աշխատանքը ես եկա այն եզրակացության , որ աշակերտների մոտ

խնդիրների լուծումը ավելի լավ է ստացվում , երբ առկա են հետևյալ գործոնները.

1. Տարբեր բովանդակությամբ խնդիրներ,

2. Աշակերտների խմբերի բաժանում,

3. Խմբերում գերազանց առաջադիմությամբ աշակերտների առկայություն

4. Թեմայի հիշեցում, հարցադրում, քննարկումներ, ամփոփում

հաշվարկային խնդիրների լուծումով:



5. Գրականության ցանկ

1. Ադամյան Ն. Ուսանողների հետազոտական աշխատանք կատարելու պատրաստվածության

աստիճանի և գնահատման մեթոդիկայի մի փորձ // ԳՊՄԻ «Գիտական տեղեկագիր»: 2013: N

2: Պրակ Բ: Էջ 99-112:

2. Ադամյան Ն. Դասավանդման մեթոդիկայի արդի պահանջներ: Ուսումնամեթոդական

ձեռնարկ: «Էդիթ Պրինտ»: Երևան: 2018: 264 էջ:

3. Ֆիզիկա 10-րդ դասարանի դասագիրք /Է. Ղազարյան,Ա.Կիրակոսյան,Գ. Մելիքյան : :

«Էդիթ Պրինտ»: Երևան: 2017: 271 էջ

4. Ռ.Բ .Ալավերդյան, Գ.Գ.Մելիքյան ,Ֆիզիկայի խնդիրների ժողովածու.,Երևան 2009թ

5. Համագործակցային ուսուցում: Ձեռնարկ/Ա.Հովհաննիսյան,

Կ.Հարությունյան,Ս.Խրիմյան.-Եր.:Անտարես,2006-124էջ



Հավելված

Դասապլան-1

Ուսուցիչ`Էմիլյա Ենգոյան

Առարկա` Ֆիզիկա Ամսաթիվ Կիսամյակ 2 Դասարան 1
0

Թեմա` Մարմնի իմպուլս, ուժի իմպուլս:մարմնի իմպուլսի և ուժի իմպուլսի կապը

Օգտագործվող

նյութեր

Գիրք, տետր, Ալավերդյան խնդրագիրք, գրիչ, գրատախտակ:

Դասի

նպատակը`

.Խորացնել սովորողների գիտելիքները իմպուլսի մասին,գաղափար տալ
մարմնի իմպուլսի և ուժի իմպուլսի կապի վերաբերյալ իրավիճակային
խնդիրներ դիտարկելիս:

.Զարգացնել առօրյա կյանքում դրանք ըստ նպատակի օգտագործելու
հմտությումմեր:

Ուսուցման փաստեր,որոնք կփաստեն, որ ուսուցումը տեղի ունեցավ

Վերջնարդյունքները Աշակերտը կկարողանա.

.սահմանել մարմնի իմպուլս և ուժի իմպուլս ֆիզիկական

մեծությունները.

. բացահայտել ուժի և մարմնի իմպուլսների ֆիզիկական

իմաստը

.տարբերակել իմպուլսի փոփոխության մոդուլ ևիմպուլսի

մոդուլի փոփոխություն արտահայտությունների իմաստը

.հիմնավորել, որ ուժի ազդեցությունը պայմանվորված է

նաև նրա ազդեցության տևողությամբ

.լուծել մարմնի և ուժի կապն արտահայտող իրավիճակային

խնդիրներ:



Գործողու-
թյուններ

Ժամ/
տևողութ.

Ուսումնական

գործունեություն

Աշակերտներ

Ուսումնական

գործունեություն

Ուսուցիչ

Հարցադրումներ Կիրառ-
վող

մեթոդներ



5- րոպե

10-րոպե

15-րոպե

12-րոպե

Բացել դասագրքերը,
պատրաստվել նոր դասին:
Ներկայացնել տնային
աշխատանքները

Պատասխանել

հարցերին, լուծում են
հաշվարկային

խնդիրներ

Աշակերտները զույգ-
զույգ նստած
մեկը մյուսի համար
կազմում են գազերի
վերաբերյալ խնդիրներ, և
սկսում լուծել:
Աշակերտները վերլուծում
են ճիշտ և սխալ կազմած
խնդիրները և տետրի մեջ
գրում ՝ խնդիրը ճիշտ էր
ձևակերպված և ճիշտ
լուծված կամ խնդիրը ճիշտ
էր ձևակերպված և սխալ
լուծված:

Լուռ լսել դասը, ուսուցչի
հետ գրել գրատախտակի
վրա գրվածը

Բարևել դասարանին,
ներկա բացակա անել,
ստուգել տնային
աշխատանքները

բացատրել եղած
սխալները

Գրատախտակին

գրում է իմպուլսի
վերաբերյալ 2 խնդիր
բացատրում լուծման
երանակը

Ուսուցիչը այդ
ընթացքում օգնում է
հարցերով,
պատասխանում

աշակերտների

հարցերին, ապա
սկսում ստուգել
աշակերտների

կազմած խնդիրները:
Ստուգում է, գտնում
սխալները ,
բացատրում :

Նոր նյութի
հաղորդում,
հետադարձ կապ

1.վագոնի
արագությունը ինչ
տառով ենք
նշանակում

2.Համակարգի
իմպուլսի

պրոյեկցիան

հորիզոնական

ուղղությամբ ինչպես
պետք է հաշվվել
3.Խնդրում ինչն է
անհայտը, իսկ
տրվածը 4.Կարող
ենք գտնել
արագությունը

Համագոր

ծակցայի ն

մեթոդ





3-րոպե

, հարցերի
պատասխանում

Գնահատում,
տնային

աշխատանքի

հանձնարարում

Տնային աշխատանք Էջ 183,դաս60, խնդիր 130-135:

Դասապլան-2

Ուսուցիչ` Էմիլյա Ենգոյան

Առարկա` Ֆիզիկա Ամսաթիվ Կիսամյակ 2 Դասարան 10

Թեմա` Էներգիա և աշխատանք:Կինետիկէներգիա:Կինետիկ էներգիայի
թեորեմ

Օգտագործվող

նյութեր

Գիրք, տետր, գրիչ, Ալավերդյան խնդրագիրք, գրատախտակ

Դասի

նպատակը`

Գաղափար տալ կինետիկ էներգիայի թեորեմի վերաբերյալ
Սովորողների մոտ զարգացնել պատճառահետևանքային կապի բացահայտման
հմտություններ՝որոշակի օրինաչափություններն ու օրենքները հաշվի առնելով:

Ուսուցման փաստեր,որոնք կփաստեն,որ ուսուցումը տեղի ունեցավ

Վերջնարդյունքները Թեմայի նպատակին հասնելու համար սովորողը պետք է
կարողանա/չափորոշչումկինետիկ էներգիայի կամ թեորեմի
վերաբերյալ վերջնարդյունք չկա սահմանված/

.Մեկնաբանել էներգիայի և աշխատանքի միջևեղած կապը



.Օրինակով ներկայացնել և ստանալ կինետիկ էներգիայի թեորեմը

.Սահմանել կինետիկ էներգիան,գրել դրա մաթեմատիկական

արտահայտությունը:

.Ստանալ էներգիայի չափման միավորը բանաձևից ՄՀ հիմնական

միավորներով,սահմանել ֆիզիկական իմաստը:

.Դատողություններ անել կինետիկ էներգիայի թեորեմից բխող

հետևանքների վերաբերյալ:



Գործողու-
թյուններ

Ժամ/
տևողութ-
յուն

Ուսումնական

գործունեություն

Աշակերտներ

Ուսումնական

գործունեություն

Ուսուցիչ

Հարցադրումնե ր Կիրառ-
վող

մեթոդ-
ներ

5-րոպե

10-րոպե

15-րոպե

12-րոպե

Բացել դասագրքերը,
պատրաստվել նոր
դասին: Ներկայացնել
տնային

աշխատանքները

Լուծում են
հաշվարկային

խնդիրներ

պատասխանում են
ուսուցչի հարցերին

Բաժանվում են
4-ական խմբերի,
ձևավորում են 5
խումբ և լուծում
ուսուցչի

հանձնարարած

խնդիրը, գերազանց
աշակերտները

օգնելով և
բացատրելով թույլ
առաջադիմութ-
յուն ունեցող
աշակերտներին

լուծում են խնդիրը

Լսում են նոր

Բարևել դասարանին,
ներկա բացակա անել,
ստուգել տնային
աշխատանքները

բացատրել եղած
սխալները

Գրատախտակին գրում
է 3 խնդիրներ և
բացատրում դրանց
լուծման եղանակներւ

Հանձնարարում է
խնդիր ամեն խմբին
2-ական: Ստուգում է
աշակերտների կողմից
լուծած խնդիրները

Նոր նյութի
հաղորդում:
Պատասխանում է
հարցերին:

1.Ինչպես է  փոխվում
մարմնի կինետիկ
էներգիան,եթե նրա
վրա ազդող ուժերի
համազորի

աշխատանքը

բացասական է
2.Կախված է արդյոք
կինետիկ էներգիան
հաշվարկման

համակարգի

ընտրությունից:
3.Ինչպես է փոխվում
շրջանագծային

հավասարաչափ

շարժում կատարող
մարմնի կինետիկ

էներգիան ժամանակի
ընթացքում:
4Ինչպես պատկերել
կինետիկ էներգիայի՝
արագությունից

կախումն

արտահայտող

գրաֆիկը:

Համա-
գործակ-
ցային

մեթոդ





3-րոպե

դասը,
պատասխանում

հարցերին

Գնահատում,
տնային աշխատանքի
հանձնարարում

Տնային աշխատանք Էջ 169  դաս55, խնդիր 123-129:


